
Rhan annatod o Ddogfen Strategaeth a Gweledigaeth   
Prifysgol Glyndŵr Wrecsam (PGW) 2020 yw gwella 
profiad myfyrwyr. Bydd hyn yn golygu trawsnewid 
yr amgylchedd dysgu mewn modd sydd yn ffafriol i 
athroniaeth academaidd y Brifysgol: creu llefydd lle 
mae myfyrwyr eisiau bod, lle gallant gael eu cefnogi 
ar daith eu datblygiad personol a phroffesiynol, a lle 
gallant gael gafael ar gyfleusterau o’r radd flaenaf a 
fydd yn eu paratoi ar gyfer y gweithle.  

Mae gennym lawer iawn o waith dal i fyny. Mae’r 
rheoleiddiwr, CCAUC, yn gofyn i brifysgolion gael 
Strategaeth Ystadau gyfredol mewn grym,  ynghyd â 
data defnyddio a chynllun i glirio unrhyw waith cynnal 
a chadw sydd ar ei hôl hi. Mae ein myfyrwyr wedi 
dweud wrthym, trwy’r arolwg myfyrwyr cenedlaethol a 
thrwy’r gynrychiolaeth myfyrwyr ar baneli a byrddau’r 
Brifysgol, mai adnoddau dysgu yw’r categori gwanaf 
yn eu barn hwy. Mae angen buddsoddi ar unwaith fel 
y gallwn wasanaethu  carfannau o fyfyrwyr presennol 
a darpar fyfyrwyr mewn niferoedd cynyddol – er nad 
twf amcanedig mewn niferoedd myfywyr yw’r unigbeth 
sy’n bwysig, yn amlwg.

O dan ein Strategaeth Campws 2025 uchelgeisiol, mae 
gennym gyfle cyffrous i gyflawni newid sylweddol yn 
yr amgylchedd dysgu a fydd yn cefnogi cyflawni’r 
strategaeth bresennol hyd at 2020, a strategaethau 
dilynol. 

Bydd datblygu a gweithredu Strategaeth Campws 
2015 yn mynd i’r afael â’r holl faterion mewn modd 
cynhwysfawr, ac yn cynnig amgylchedd corfforol 
yn unol ag ansawdd y profiad myfyrwyr a gyflenwir 
gennym mewn gymaint o ffyrdd eraill. Mae’n strategaeth 
arloesol a fydd yn dod â PGW i reng flaen sefydliadau 
academaidd, gan ymgorffori’r meddylfryd diweddaraf 
ynghylch dysgu ac addysgu. Ar yr un pryd, y mae’n 
weledigaeth sydd yn ddichonol a phragmataidd, gan 
gynnig opsiynau go iawn sydd yn cyfateb i gwmpas a 
maint PGW ac yn gallu cael eu hariannu.

Bu’r tîm yn cwrdd â grwpiau o fudd-ddeiliaid niferus yn y 
broses o ddatblygu’r cynigion hyd yma, ac mae’r broses 
hon yn mynd rhagddi. Bydd cerrig milltir a phwyntiau 
penderfynu eglur yn cael eu nodi, yn unol â’r cyfnodau 
cyflenwi.

Edrychaf ymlaen at wireddu Campws 2025, Strategaeth 
Ystadau ac Amgylchedd Dysgu PGW yn y blynyddoedd 
sydd i ddod.

Y CYFARWYDDWR GWEITHREDIADAU
RHAGAIR

 

Lynda Powell 
Cyfarwyddwr Gweithrediadau

Yn yr un modd ag y bydd y Fframwaith Strategol newydd 
ar gyfer y cyfnod 2015-2020 yn gosod uchelgais y Brifysgol 
ac yn arwain datblygiad dros y blynyddoedd nesaf,  
mae’r Strategaeth Ystadau ac Amgylchedd Dysgu – a 
frandiwyd yn CAMPWS 2025 – yn darparu datganiad o 
fwriad lefel uchel a chynllun meistr sy’n darparu sail i  
brosiectau unigol gael eu datblygu a’u haddasu yn 
hyblyg yn amodol ar y newidiadau anochel sy’n deillio 
yn sgil grymoedd mewnol ac allanol.

Wrth gynhyrchu’r strategaeth hon, y prif nod oedd 
cyflenwi amgylchedd dysgu a chorfforol priodol ar gyfer 
addysg uwch yn yr 21ain ganrif; amgylchedd sy’n ein 
galluogi i addasu’r defnydd o ofod wrth i arddulliau 
dysgu ac addysgu barhau i ddatblygu a phortffolio’r 
cwriwcwlwm yn esblygu; amgylchedd lle mae technoleg 
a’r cyfryngau digidol yn rhan annatod o gynllun a’r 
defnydd o ofod; amgylchedd y bydd myfyrwyr eisiau 
dod iddo, ac yn bwysicach, aros ynddo.

Mae Prifysgol Glyndŵr Wrecsam yn un o brifysgolion 
mwyaf newydd y DU. Wedi’i sefydlu yn 2008 o gyn 
Athrofa Gogledd Ddwyrain Cymru, gwelwyd arloesedd 
a thwf sylweddol yn ei blynyddoedd cynnar, ynghyd 
â chryn heriau.. Gyda thîm newydd o uwch reolwyr a 
Bwrdd Llywodraethwyr ar ei newydd wedd, mae PGW 
erbyn hyn ar  i fyny ac yn barod i symud ymlaen  gyda 
chenhadaeth a gweledigaeth strategol amlwg fel 
Prifysgol Gogledd Ddwyrain Cymru a’r ardal ehanagch 
dros y ffin.

Mae’r broses o ymgynghori gydag ystod o fudd-ddeiliaid 
mewnol ac allanol wedi bod yn un helaeth ac eithriadol o 
fuddiol wrth ddatblygu CAMPWS 2025. Mae cyfleoedd ar 
gyfer cydweithredu a phartneriaethau yn parhau i gael 
eu harchwilio ar lefel leol, ranbarthol a chenedlaethol, yn 
enwedig lle mae yna barodrwydd amlwg i ystyried 
prosiectau ar y cyd sydd o ddiddordeb cyffredin ac o 
fudd i’r ddeutu.

Cymeradwywyd CAMPWS 2025 gan Fwrdd y 
Llywodraethwyr ym mis Mawrth 2017 yn dilyn Ymarfer 
Asesu Dichonoldeb a Hyfywedd Safle cynhwysfawr. 

Bydd y strategaeth yn parhau i gael ei hadolygu fel rhan 
o broses gynllunio strategol y Brifysgol, gan adlewyrchu’r 
gofynion newidiol a fydd yn anochel yn digwydd yn ystod 
oes y prosiect. Bwriedir iddi fod yn ddogfen ‘fyw’, ystyrlon, 
ddeinamig, a fydd yn cael ei defnyddio a’i diweddaru 
wrth i gynllun strategol y Brifysgol gael ei datblygu dros 
y blynyddoedd nesaf.

Lynda 
Powell

Cyfarwyddwr 
Gweithrediadau

CRYNODEB GWEITHREDOL

Mae’r myfyrwyr wrth galon popeth a wnawn, 
ac yr ydym yn ymfalchïo yn y modd yr ydym 
yn cefnogi ein myfyrywyr amryfal cystal. Mae’r 
cynllun ar gyfer twf, fodd bynnag, yn galw am 
ddull sy’n wahanol i’r un ‘mwy o’r un fath’; mae 
angen rhywbeth gwahanol a chyfredol erbyn 
hyn, angen newid sylweddol.

Fel prifysgol, mae ein hystad yn ategu ein 
darpariaeth, ac ansawdd a natur yr ystad 
honno yn llunio ein darpariaeth ac yn effeithio 
ar ganfyddiadau yn ogystal â dulliau cyflenwi 
ac ansawdd profiad myfyrwyr. Er mwyn cwrdd 
â’n cynllun ar gyfer twf a gwneud rhywbeth 
gwahanol, mae ein Strategaeth Campws 2025 
wedi’i seilio ar 5 egwyddor sy’n pennu ffurf a 
gofynion yr Ystad newydd;

1. Myfyriwr-Ganolog;

2. Ffocysedig a Rhanbarthol Ganolog; 

3. Modern ac effeithlon;  

4. Cynaliadwy yn Ariannol;

5. Cydweithredu; 

Mae’r egwyddorion hyn yn eu tro yn hysbysu’r prif 
amcanion ar gyfer yr hyn sy’n ofynnol gan Campws 
2025, ym mhedwar prif faes Fframwaith Strategol 
2015-2020:

a)	 Dysgu,	Addysgu	a	Phrofiad	Myfyrwyr

b) Partneriaethau, Ymgysylltiad ac Impact

c) Ymchwil, Ysgolheictod ac Arloesedd;

d) Cynaliadwyedd a Llwyddiant

Ym mhob un o’r meysydd hyn, rydym wedi dynodi 
rhai amcanion a chynigion allweddol a fydd yn 
cael eu cyflenwi trwy Campws 2025.

Yr hyn a wyddom am yr ystad bresennol, a hysbysir 
yn dra manwl gan arolygon diweddar a helaeth o 
gyflwr adeiladau, y defnydd o ofod ayb, yw nad 
ydyw yn cyflawni’r egwyddorion sylfaenol nac 
ychwaith yn cwrdd ag amcanion y Fframwaith 
Strategol. Nod Campws 2025 yw llenwi’r bwlch 
hwnnw.

CAMPWS 2025

Mae’r Brifysgol yn sefydliad newydd, datblygol sy’n cydnabod yr angen i 
gynyddu niferoedd myfyrwyr a moderneiddio ei darpariaeth, tra’n dal gafael 
ym mherthnasedd y ddarpariaeth honno ar gyfer anghenion yr ardal.

CAMPWS 2025
CYD-DESTUN A GYRWYR

Bydd hyn yn darparu cyd-destun, tôn a’r 
egwyddorion arweiniol ar gyfer Campws 2025, 
o’r  dechrau un ymlaen. Bydd y weledigaeth a’r 
gwerthoedd sy’n ategu ein strategaeth bresennol 
yn dal i fod yn berthnasol yng nghynllunio strategol 
y dyfodol, ac yn  natblygiad a gweithrediad 
Strategaeth Campws 2025.

Mae’r Fframwaith Strategol yn ei gwneud yn glir 
y bydd y Brifysgol yn gweithio mewn partneriaeth 
ac yn ceisio creu cymuned academaidd 
groesawgar sy’n cefnogi’r genhadaeth o “weithio 
mewn partneriaeth i ysbrydoli ac addysgu ein 
myfyrwyr a galluogi llwyddiant cymdeithasol ac 
economaidd”. Mae’r un egwyddorion sylfaenol 
i’w gweld trwy Strategaeth Campws 2025 a 
byddant yn cael eu harddangos yn y cynlluniau 
ar gyfer datblygu yn y dyfodol, o ran y modd 
y datblygir y Strategaeth ac yn y newidiadau 
corfforol canlynol i’r ystad, a fydd yn:

•

•

• Place the University at the heart of the 

•
•

PGW yw un o brifysgolion mwyaf newydd y DU. 
Wedi’i sefydlu yn 2008 o gyn Athrofa Gogledd 
Ddwyrain Cymru, y mae’n sefydliad bychan 
gydag oddeutu 6,000 o fyfyrwyr wedi’u rhannu 
bron yn gyfartal rhwng myfyrwyr  llawn amser a 
myfyrwyr rhan-amser. Mae llawer o’i myfyrwyr yn 
gymharol leol ac mae’n un o’r prifysgolion 
mwyaf uchel-radd o ran hygyrchedd i fyfyrwyr 
o gymdogaethau cyfranogiad isel a myfyrwyr 
gydag anableddau, yn ogystal â denu nifer fawr 
o fyfyrwyr aeddfed.

Y mae’n ymfalchïo ei bod yn cefnogi’r myfyrwyr 
hyn mewn portffolio o raglenni sydd yn gysylltiedig 
â gwaith ac wedi’i hysbysu gan ymarfer, wedi’i 
ategu gan ymchwil perthnasol i ddiwydiant, ac 
yn gwneud hynny mewn partneriaeth â busnes, 
diwydiant a’r proffesiynau.
  

Mae gan PGW Fframwaith Strategol sy’n amlinellu cyfeiriad teithio strategol 
a gweithredoedd cysylltiedig sy’n hysbysu pob agwedd ar ddatblygiad y 
Brifysgol.

Creu amgylchedd sy’n gosod myfyrwyr wrth 

galon y Brifysgol ac yn ysbrydoli a chefnogi 

dysg a chreadigrwydd

Datblygu’r Brifysgol a’i hystad mewn 

partneriaethau a hwyluso gweithio mewn 

partneriaeth 

Gosod y Brifysgol wrth galon y gymuned 

leol a’r ardal

Bod yn gynaliadwy ac effeithlon

Ennyn hyder a chynwysoldeb

CYD-DESTUN A GYRWYR
CAMPWS 2025

Mae hyn yn galw am ystad sydd yn hygyrch ac 
yn hyblyg, gyda mannau ar gyfer dysgu ffurfiol 
ac anffurfiol y gellir eu haddasu ar gyfer 
defnyddiau aml-ddisgyblaethol yn ogystal â 
darpariaeth fwy arbenigol (peirianneg neu 
wyddor chwaraeon, er enghraifft). Bydd angen 
iddi fod yn hygyrch i ystod eang o ddysgwyr a 
phartneriaid a galluogi, ysbrydoli a hwyluso y 
profiad myfyrwyr cyflawn, o greu mannau ar gyfer 
ystod o ddulliau ac arddulliau, meysydd parcio, 
a chanfod ymborth deallusol a chorfforol, ynghyd 
â chefnogaeth lefn technoleg.

Mae gan y Brifysgol bedair Ysgol 
academaidd: 

• Ysgol Fusnes Gogledd Cymru
• Ysgol Gwyddoniaeth Gymhwysol,   
	 Cyfrifiadura	a	Pheirianneg
• Ysgol y Celfyddydau Creadigol
• Ysgol y Gwyddorau Bywyd a    
 Chymdeithasol
 
Ystod eang o ddarpariaeth o flwyddyn Sylfaen 
trwy addysgu israddedig ac ôl-raddedig, 
darpariaeth Meistr ac, mewn cysylltiad â Phrifysgol 
Caer, PhDs. Tra bod y prif ffocws ar  ddarpariaeth 
addysgu, mae yna gymuned ymchwil fywiog ac 
arwyddocaol gydag enw  da rhyngwladol sy’n 
hysbysu ein haddysgu.

Mae darparu profiad myfyrwyr gwerthfawr a  
chadarnhaol yn bwysig nid yn unig o safbwynt  
cynhenid, ond hefyd o ran y modd y mae’r 
Brifysgol yn cael ei gweld, o ran yr AMC er 
enghraifft. Mae hyn wedi dod yn fwyfwy pwysig 
yn awr fod elfennau o’r AMC (a ffynonellau 
data eraill) yn cael eu defnyddio wrthgyrraedd 
asesiadau o dan y Fframwaith Rhagoriaeth 
Addysgu newydd.

Gan hynny, mae cynigion ailddatblygu Campws 
2025 yn canolbwyntio ar gyflenwi newid llwyr yn 
y modd y canfyddir pob elfen o’r Ystad, boed 
yn ofod addysgu academaidd ffurfiol, mannau 
dysgu anffurfiol ar gyfer unigolion a grwpiau, 
parthau cymdeithasol ac adnoddau a’r mannau 
cyhoeddus allanol helaeth sy’n cysylltu’r holl 
ddefnyddiau cyflenwol hyn.

Ysgol Fusnes Gogledd 
Cymru

Gwyddoniaeth 
Gymhwysol,	Cyfrifiadura	
a Pheirianneg

YSGOL

Gwyddorau Bywyd a  
Chymdeithasol

YSGOL Y

Celfyddydau Creadigol
YSGOL Y

CAMPWS 2025
EGWYDDORIAN AC AMCANION

1. t

2. 

3. 

4. 

5. 

Wrth ddatblygu Strategaeth newydd, dynodir y pump egwyddor canlynol 
fel rhai sy’n cefnogi ac arwain datblygiadau arfaethedig:

MYFYRIWR-GANOLOG; Mae’r Brifysgol yn 
fyfyriwr-ganolog, gan sicrhau ein bod yn 
cefnogi a galluogi ein dysgwyr i gyflawni eu 
potensial academaidd; mae’n rhaid i’r ystad 
fod wedi ei chynllunio i feithrin y dysg hwn. 
Mae’n sylweddoli mai darparu addysg uwch 
yw ein prif nod a bod yn rhaid adeiladu ein 
hystad i ddarparu hyn. Rydym yn gwybod 
hefyd fod gan fyfyrwyr eu harddulliau 
dysgu eu hunain, a bod gan dechnoleg 
rôl gynyddol i’w chwarae wrth gefnogi a 
galluogi’r dysg hwnnw.

FFOCYSEDIG A RHANBARTHOL GANOLOG; 
Cyflenwir y rhan fwyaf o weithgarwch y 
Brifysgol yn Wrecsam, y swmp ohono yng  
Nghampws Plas Coch a’r gweddill yn Stryt 
y Rhaglawy neu Barc y Glowyr. Tra bydd 
rhywfaint o’r ddarpariaeth yn parhau yn 
Llaneurgain a Llanelwy, nid oes lle i Gampws 
yn Llundain. Rhoddir blaenoriaeth ar wella 
Plas Coch fel ei fod yn addas i bwrpas fel 
gofod modern a deinamig ar gyfer addysg 
uwch, sy’n cwrdd ag anghenion y gymuned 
a’i fyfyrwyr.

MODERN AC EFFEITHLON;  Bydd y Brifysgol 
yn datblygu ystad gyfoes sydd yn “addas i’r 
dyfodol”. Mae hyn yn golygu y byddwn yn
darparu gwasanaethau ar lwyfannau 
dysgu a chefnogi modern sy’n galw am y 
dechnoleg fodern orau, a bod yn fodern o 
ran “teimlad” yr Ystad, gan sicrhau ein bod 
yn adlewyrchu tueddiadau a chymdeithas 
cyfredol. Y mae hefyd yn golygu y byddwn yn 
datblygu Ystad fforddiadwy sy’n  gynaliadwy 

yn economaidd ac yn amgylcheddol.
Byddwn yn defnyddio arfer gorau wrth 
wneud penderfyniadau ynghylch materion 
megis costau cylch-bywyd, effeithlonrwydd 
ynni, cynllun a rhagfanylion adeiladau.

CYNALIADWY YN ARIANNOL; Bydd 
cynllun cyfalaf ariannol sefydliadol yn 
cael ei ddatblygu a’i gynnal i gynllunio 
a blaenoriaethu achosion academaidd 
a busnes clir. Mae hyfywedd ariannol yn 
hanfodol ar gyfer datblygu a bydd hyn yn 
cynnwys ad-drefnu asedau anacademaidd. 
Mae’r Brifysgol yn ddarparwr addysg uwch, a 
dylai safleoedd anacademaidd (fel Ffordd 
y Deon a Gatewen) gael eu gwerthu am 
y swm mwyaf posibl i gefnogi’r datblygiad 
ehangach.

CYDWEITHREDU; Bydd y Brifysgol yn gweithio 
mewn partneriaeth gyda dysgwyr, staff a’r 
gymuned ehangach. Mae’n rhaid i 
ddatblygiad yr Ystad ystyried rôl y Brifysgol 
wrth gwrdd â’r anghenion hyn, yn y broses 
o ddatblygu ac yn yr isadeiledd corfforol 
terfynol. Ymgymerir ein haddysgu a’n 
hymchwil ynghyd â busnes, diwydiant a’r 
proffesiynau. Rydym yn disgwyl cyfranogiad 
cynyddol gan y sectorau hyn a’u presenoldeb 
ar y campws; a gweithio gyda’n partner 
allweddol, Cyngor Bwrdeistref Sirol Wrecsam 
a’i Gynllun Datblygu Lleol yn ogystal â bod 
yn gyfarwydd â gyrwyr allweddol megis 
Deddf Llesiant Cenedlaethau’r Dyfodol 
(Cymru) 2015, yr agenda Arloesedd a Menter 
newydd a Bwrdd Uchelgais Economaidd 
Gogledd Cymru.

EGWYDDORIAN AC AMCANION

Bydd yr egwyddorion uchod yn arwain ein 
hamcanion allweddol ar gyfer yr hyn sy’n ofynnol 
gan y Strategaeth Campws 2025 newydd, a 
bydd hynny yn ein galluogi i gwrdd â darpar 
anghenion. Mae’r amcanion hyn yn gysylltiedig 
â phedwar prif faes y Fframwaith Strategol:

a)	 Dysgu,	Addysgu	a	Phrofiad	Myfyrwyr

b) Partneriaethau, Ymgysylltu ac Impact 

c) Ymchwil, Ysgolheictod ac Arloesedd;

d) Cynaliadwyedd a Llwyddiant

CAMPWS 2025
EGWYDDORIAN AC AMCANION

CAMPWS 2025 

Profiad	Dysgu	ac	Addysgu	Myfyrwyr	(a	Staff)

Darparu mannau dysgu hyblyg a modern. Mae 
angen gofod sydd yn hyblyg o ran y modd y 
gall gymhwyso a galluogi gwahanol agweddau 
at ddysgu (darlithoedd traddodiadol, dysgu 
grwpiau, setiau dysgu cyfoedion, dysgu o bell ac 
â chymorth technoleg a mwy); cydnabyddir fod 
gan gynllun ystafelloedd impact addysgol. Ni 
fydd y mannau hyn yn benodol i Ysgolion, ac 
eithrio pan fydd yna ofynion dysgu penodol 
iawn megis labordai peirianneg neu chwaraeon, 
ond byddant ar gael ar gyfer pob pwnc, gan 
gydnabod dysgu ac addysgu aml-ddisgyblaethol 
cynyddol. Yn ogystal â gofod dysgu ac addysgu 
uniongyrchol, mae’n rhaid cael darpariaeth 
ar gyfer ystod eang o swyddogaethau lles a 
chymorth myfyrwyr pwysig hefyd.

Mannau	Cymdeithasol	Myfyrwyr	(a	Staff)

Darparu mannau cymdeithasol o ansawdd 
uchel i fyfyrwyr a staff. Rydym yn gwybod yn sgil 
arolygon myfyrwyr nad yw eu gofynion parthed 
mannau cymdeithasol yn cael eu cwrdd, ac mae 
darpariaeth o’r fath yn hanfodol i gyflawni profiad 
myfyrwyr o ansawdd uchel sy’n denu ac yn 

cadw darpar fyfyrwyr. Mae hyn hefyd yn cynnwys 
cyfleusterau digonol ar gyfer Undeb y Myfyrwyr, 
a chynnal a gwella darpariaeth gwasanaethau 
cysylltiedig a hanfodol megis meithrinfa, canolfan 
ryng-ffydd a chyfleusterau lluniaeth.

a) Dysgu, Addysgu a Phrofiad Myfyrwyr

Yr ymrwymiadau dynodedig o fewn yr adran hon o’r Fframwaith Strategol yw:

C1      

C2 

Ceir cynigion Campws 2025 sy’n gallu helpu i ddarparu’r ymrwymiadau strategol uchod ar gyfer Dysgu, 
Addysgu	a	Phrofiad	Myfyrwyr	yn	y	meysydd	canlynol:

Y byddwn yn creu cymuned academaidd sy’n croesawu dysgwyr o bob cefndir, yn cadw myfyrwyr 
wrth galon popeth a wnawn ac yn eu paratoi ar gyfer bywyd, gwaith a llwyddiant. 

Y byddwn yn gweithio mewn partneriaeth gyda dysgwyr i ddeall eu hanghenion a gwneud defnydd 
o greadigrwydd, gwybodaeth ac ymrwymiad ein staff i greu amgylchyddau dysgu rhagorol sy’n 
cefnogi	myfyrwyr	i	gyflawni	canlyniadau	academaidd	llwyddiannus.	

EGWYDDORIAN AC AMCANION EGWYDDORIAN AC AMCANION

CAMPWS 2025
a) Dysgu, Addysgu a Phrofiad Myfyrwyr

Canolfan Dysgu Rhanbarthol

Darparu gofod sy’n croesawu a chefnogi 
anghenion sgiliau rhanbarthol ac anghenion 
dysgwyr lleol. Mae’r Brifysgol yn cyflawni 
swyddogaeth bwysig ar gyfer yr agenda sgiliau 
rhanbarthol. Gallai hyn fod ar gyfer dysgwyr 
unigol, neu fel cyrff sector rhanbarthol neu 
fusnesau, sydd oll eisiau cael gafael ar ofod sy’n 
darparu ar gyfer eu gwahanol anghenion, boed 
hynny fel myfyrwyr dosbarth nos rhan-amser neu 
fel man cyfarfod busnes posibl.

Lechyd a Llesiant

Darparu Ystad sy’n cynnig amgylchedd sy’n 
hyrwyddo lles. Mae’n rhaid i’r Ystad ddarparu 
amgylchedd sy’n rhoi blaenoriaeth i gerddwyr 
ar y campws ac yn darparu gofod cylchrediad 
ac awyr agored, yn ogystal â chyfleusterau 
chwaraeon o ansawdd uchel sydd ar gael i i 
fyfyrwyr a staff, ac i bartneriaid lleol yn ogystal.

Llety

Darparu llety o ansawdd uchel yn unol â “normau” 
y sector. Mae’r Brifysgol yn cynllunio twf mewn 
niferoedd myfyrwyr, gyda llawer ohonynt yn 
dod o du allan i’r ardal leol ac a fydd yn disgwyl 
cael llety.  Bydd cyfran dargedig o lety myfyrwyr 
newydd yn cael ei datblygu fel rhan hanfodol 
o’r Strategaeth.

EGWYDDORIAN AC AMCANION

CAMPWS 2025

Mannau cymunedol a phartnerol

Darparu mannau diwylliannol a threfol. Yr ydym 
yn cydnabod y rôl bwysig sydd gan y Brifysgol ym 
mywyd diwylliannol, deallusol a chymdeithasol 
y gymuned, ac yn ceisio darparu ystad sy’n 
croesawu ymwelwyr, ac yn gweithio gyda’r dref 
a’r gymuned i arddangos doniau diwylliannol 
lleol yn ogystal â doniau academaidd trwy ystod 
o wahanol leoliadau ar gyfer cynadleddau, 
perfformiadau neu arddangosfeydd.

Darpariaeth Bartnerol

Darparu gofod sy’n cwrdd ag anghenion 
partnerol penodol. O ystyried pwysigrwydd 
gweithio ar y cyd i’r Brifysgol, lle mae angen 
gofod newydd i bartneriaid a fydd yn ategu a 
hybu ein cenhadaeth ein hunain, dylem geisio 
hwyluso a galluogi hyn. Fe allai’r rhain gynnwys 
cyfleusterau gwasanaeth iechyd, cyfleusterau 
deor (fel rhan o ICE) neu fannau addysgu ar y 
cyd, yn ogystal â gwaith allanol trwy Techniquest 
Glyndŵr.

Yr ymrwymiadau dynodedig o fewn yr adran hon o’r Fframwaith Strategol yw:

C3  

C4 

C5 

Ceir cynigion Campws 2025 sy’n gallu helpu i ddarparu’r ymrwymiadau strategol uchod ar gyfer 
Partneriaethau, Ymgysylltiad ac Impact:

Y byddwn yn chwarae rôl allweddol yn natblygiad economaidd yr ardal, gan hybu twf yn economi 
Cymru a’r DU yn fwy cyffredinol. 

Y	byddwn	yn	ffurfio	perthnasau	sydd	o	fudd	i’r	ddeutu	gyda	phrifysgolion	partnerol	a	cholegau	addysg	
bellach i gwrdd ag anghenion rhanbarthol, cefnogi ein datblygiad a chwrdd ag amcanion ar y cyd.   

Y byddwn yn cydweithio gyda busnes, diwydiant a’r cymunedau ehangach a wasanaethir gennym, 
i	gefnogi	mwy	o	dwf	ac	arloesedd	a	hybu	cyflogadwyedd	myfyrwyr.

b) Partneriaethau, Ymgysylltiad ac Impact
EGWYDDORIAN AC AMCANION EGWYDDORIAN AC AMCANION

CAMPWS 2025

Cynhwysedd Ymchwil

Cyfleusterau modern, megis labordai, mewn 
meysydd allweddol o ymchwil ac addysgu a 
hysbysir gan ymchwil. Mae ein Strategaeth yn 
eglur yn y modd y mae’n dynodi fod ein hagwedd 
yn cael ei hysbysu gan ymchwil (perthnasol i 
ddiwydiant), ac er mwyn darparu hyn, mae 
angen cyfleusterau ac offer hyblyg newydd ym 
mhob rhan o’r sefydliad a fydd yn  ennyn ymchwil 
o ansawdd uchel ac yn hwyluso ceisiadau ar 
gyfer cyllid, ffurfio partneriaethau ymchwil ac yn 
denu myfyrwyr ymchwil.

Deor a Menter

Mannau i feithrin twf busnes newydd, 
masnacheiddio a menter graddedigion. Rydym 
wedi dynodi pwysigrwydd strategol cyfnewid 
gwybodaeth a masnacheiddio, ac yn gweithio 
gyda busnes a diwydiant i ddatblygu ein 
cynhwysedd, a chefnogi’r gofod diwygiedig a 
phwrpasol hwn.

Yr ymrwymiadau dynodedig o fewn yr adran hon o’r Fframwaith Strategol yw:

C6  

Ceir cynigion Campws 2025 sy’n gallu helpu i ddarparu’r ymrwymiadau strategol uchod ar gyfer 
Partneriaethau, Ymgysylltiad ac Impact yn y meysydd canlynol:  

Bydd ein hysgolheictod a’n hymchwil yn datblygu’r pynciau a addysgir gennym a thrwy ymgysylltu 
a chysylltu gyda busnes a diwydiant, y sectorau cyhoeddus a gwirfoddol a’r sector creadigol, 
byddwn yn hybu twf ac arloesedd.

C) Ymchwil, Ysgolheictod ac Arloesedd  
EGWYDDORIAN AC AMCANION

Fforddiadwy

Mae’n rhaid i ddatblygiad yr Ystad fod yn ariannol 
hyfyw ac yn fforddiadwy. Bydd cyflawni’r amcanion 
yn gofyn am gryn fuddsoddiad, a’r unig ffordd y 
gellir cyflawni hyn yw trwy gynllun ariannol eglur, 
cytunedig a fforddiadwy, a gefnogir gan allu rheoli 
prosiect priodol a chadarn. 

Bydd cyngor ynghylch cynllun o’r fath yn cael ei 
gymryd, ynghyd â chymeradwyaeth. nid yn un 
unig gan ein Llywodraethwyr ein hunain ond gan 
gynghorwyr eraill megis CCAUC a Chynghorwyr 
Ariannol Proffesiynol.

Risg Reoledig

Sefydlir polisi rheolaeth risg eglur a phriodol i gyd-fynd 
â’r strategaeth. Yn ogystal â chydnabyddiaeth 
gyffredinol a dynodi hyn fel risg gorfforaethol, fe 
fydd yna gofrestr risg prosiectau, gyda risgiau wedi’u 
manylu ar gyfer pob cam o’r datblygiad a phob 
opsiwn posibl.

Cynllunio Cynaliadwy

Mae’n rhaid i’n Hystad fod yn gynaliadwy yn 
amgylcheddol ac yn effeithlon i’w rhedeg, yn unol 
ag arfer da presennol ac wedi’i “diogelu ar gyfer y 
dyfodol” cyn belled ag y bo modd. Nid yn unig o 
safbwynt economaidd, ond fel rhan o’n cyfrifoldebau 
ehangach, bydd yn rhaid i unrhyw waith adeiladu 
neu adnewyddu newydd gwrdd â gofynion cyfredol 
a disgwyliedig o ran cynaliadwyedd ac 
effeithlonrwydd.

Yr ymrwymiadau dynodedig o fewn yr adran hon o’r Fframwaith Strategol yw:

C7 

Ceir cynigion Campws 2025 sy’n gallu helpu i ddarparu’r ymrwymiadau strategol uchod ar gyfer 
Cynaliadwyedd a Llwyddiant yn y meysydd canlynol:

Byddwn yn gweithredu mewn modd proffesiynol a hygyrch a fydd yn ymgorffori  
cynaliadwyedd,hydwythedd ac arfer gorau yn ein gwaith.

CAMPWS 2025
d) Cynaliadwyedd a Llwyddiant

EGWYDDORIAN AC AMCANION

Gwariant Cynnal a Chadw

Dengys adolygiad o wariant cynnal a chadw 
cyfunol y Brifysgol fod hyn wedi gostwng yn 
gyson o £28.55 fesul m2 o fewn y grŵp cyfoed, 
gyda gostyngiad sylweddol yn y gwariant sy’n 
gysylltiedig â chynnal a chadw cynlluniedig ac 
ymatebol a ymgymerwyd ledled yr ystad.

Mae hyn wedi cyfrannu at yr ôl-groniad sylweddol 
o waith atgyweirio ac wedi arwain at agwedd 
byrdymor wrth ddelio â materion dydd i ddydd. 
Mae’r diffyg cyllid sy’n gysylltiedig â rhaglen 
gynnal a chadw (ôl-groniad) gynlluniedig 
a rhaglen gynnal a chadw gylchol (ataliol) 
wedi arwain at nifer o fethiannau strwythurol a 
mecanyddol sylweddol trwy’r portffolio. Mae’r 
eitemau hyn, ynghyd â gwaith gwella rheoleiddiol 
hir-ddisgwyliedig wedi arwain at ddirywiad yr 
ystad o ran cyflwr swyddogaethol a diogelwch 
gweithredol..

CAMPWS 2025
ASESIAD O’R YSTAD BRESENNOL

Cyflwr	yr	Adeilad

Ym mis Mawrth 2016, comisiynodd y Brifysgol 
ymgynghorwyr arolygu i gynnal Arolwg 
Cyflwr Adeilad diweddar. Roedd yr arolwg yn 
canolbwyntio’n bennaf ar elfennau strwythurol  
sylfaenol a gorffeniadau mewnol sydd naill ai wedi 
dod i ben eu hoes ymarferol neu sydd ag oes o 
hyd at bum mlynedd yn weddill. Ceir adroddiad 
llawn yn Atodiad 1. Mae crynodeb o’r adroddiad 
cyflwr yn tynnu sylw at y ffaith fod addasrwydd 
a chyflwr y Brifysgol wedi dirywio dros y pum 
mlynedd diwethaf ac er mwyn atal yr Ystad rhag 
parhau i ddirywio ymhellach, mae angen brys am 
Raglen o Waith Cynnal a Chadw Cynlluniedig 
o oddeutu £6miliwn o leiaf. Mae’r adroddiad 
cyflwr hefyd yn nodi fod angen i gynllun cynnal 
a chadw hirdymor gael ei ddatblygu i hysbysu 
cylch 10-mlynedd estynedig gyda digon o arian 
wrth gefn, heb ystyried unrhyw ddatblygiadau 
arfaethedig.

Dylid rhoi sylw arbennig i unrhyw gydymffurfiad 
deddfwriaethol a rheolaeth iechyd a diogelwch, 
ynghyd â gwaith cynaliadwyedd sy’n cefnogi 
Strategaeth Lleihau Carbon y Brifysgol.

Yn ogystal â hyn, mae’r ymgynghorwyr 
Mecanyddol a Thrydanol wedi cynnal ymarfer 
ar wahân i fanylu’r gwaith tebygol sy’n ofynnol 
i wasanaethau mecanyddol a thrydanol pob 
adeilad presennol.

Mae PGW yn cydnabod ei bod yn hanfodol fod y Strategaeth Ystadau yn fanwl gywir ac yn seiliedig ar 
dystiolaeth. Gan hynny, ymgymerwyd ag asesiad o’r ystad bresennol a’i pherfformiad yn ôl y sector; 
mae’r data a ddarperir isod ac yn yr atodiadau ategol yn darparu cyd-destun ac asesiad sylfaenol 
perfformiad presennol yr Ystad.

CAMPWS 2025
ASESIAD O’R YSTAD BRESENNOL

Costau rhedeg

Mae cyfanswm costau rhedeg yr eiddo yn 
sylweddol is na phedwarant is y grŵp cyfoed, gyda 
chostau rhedeg cyfunol y Brifysgol trwy’r ystad 
(gan gynnwys yswiriant, costau gwasanaeth, 
dŵr a charthffosiaeth, costau cynnal a chadw 
a glanhau) yn is na hanner costau rhedeg 
sefydliadau eraill o fewn o pedwarant isaf. Tra 
derbynnir fod gostyngiad mewn costau rhedeg 
wedi bod yn angenrheidiol i gefnogi’r pwysau 
ariannol a wynebwyd gan y Brifysgol mewn 
blynyddoedd diweddar, mae’r costau isel yn 
ganlyniad cynnal a chadw gwael yn hytrach na 
gwell effeithlonrwydd, ac ni all hyn barhau.. Mae 
effaith net y gostyngiadau hyn yn anghynaliadwy 
a fydd yn arwain at fethiant yr ystad, os nad eir 
i’r afael â hwy.

Rheoli Gofod

Ymgymerwyd ag asesiad o ddefnydd gofod 
diweddar llawn ledled Campws Wrecsam, 
Campws Stryt y Rhaglaw a Champws Llaneurgain 
gan yr Adran Ystadau a’r Gofrestrfa Academaidd 
yn ystod mis Hydref a mis Tachwedd 2016. Mae’r 
asesiad hwn yn manylu pa mor aml y defnyddir 
ystafelloedd yn ogystal â’r lefelau deiliadaeth o 
fewn ystafelloedd unigol.

Mae’r gofod fesul myfyriwr wedi cynyddu mewn 
blynyddoedd diweddar yn sgil y gostyngiad 
mewn niferoedd. Roedd gofod fesul myfyriwr 
llawn amser wedi parhau’n gyson o’r blaen o 
fewn canolrif y grŵp cyfoed. Mae gan ôl-troed 
presennol y Brifysgol ddigon o allu i dyfu heb gael 
effaith negyddol ar y profiad gofodol, unwaith 
y bydd effaith a hyblygrwydd y gofod wedi 
gwella’n sylweddol, a chamgymhariadau wedi 
eu datrys. Cyflwynwyd systemau amserlennu 
canoledig a chyfrifiadurol i wella’r defnydd 
cyffredinol o’r gofod addysgu.18 19



Addasrwydd Gweithredol

Cwblhawyd asesiad o bob adeilad ar safleoedd 
y Brifysgol o ran addasrwydd gweithredol (gallu 
gofod i gefnogi ei swyddogaeth bresennol) a 
chyfraniad at yr Amgylchedd Dysgu a phrofiad 
myfyrwyr. 

Mae hyn yn adlewyrchu’r diffyg buddsoddiad 
dros y pum mlynedd diwethaf a bydd angen 
mynd i’r afael â hyn os yw’r Brifysgol am gyflawni 
ei hamcanion. Mae Strategaeth Campws 2025 
yn gosod lefel uchel o bwysigrwydd ar gael 
amgylchedd dysgu a gweithio o ansawdd da ac 
mae prosiectau ailfodelu ac adnewyddu helaeth 
yn allweddol i ddyfodol y Brifysgol os am gynnal 
ei hystad mewn safon gyffredinol dda a chyflawni 
lefelau defnyddio gofod yn unol â’r gorau yn y  
sector.

Daliadaeth a Gwerthusiad

Y Brifysgol sy’n berchen ar ryddfraint y tir a’r eiddo 
ar bob un o’i safleoedd, ac eithrio safle Llanelwy 
lle mae ganddi brydles hir. Ni cheir cyfyngiadau 
ar ddefnydd a allai effeithio ar ddarpar gynlluniau 
datblygu ar safleoedd Campws Plas Coch, Stryt 
y Rhaglaw, Ffordd y Deon a Gatewen.

Fel rhan o’r Ymarfer Asesu Dichonoldeb a 
Hyfywedd Safle a ymgymerwyd i hysbysu 
Strategaeth Campws 2025, penodwyd 
Syrfëwr Siartredig i gynhyrchu gwerthoedd tir 
amcangyfrifedig ar gyfer y safleoedd uchod.

CAMPWS 2025
ASESIAD O’R YSTAD BRESENNOL

Canlyniadau arolwg defnydd

Mae yna ffactorau arwyddocaol sy’n parhau 
i fod yn rhwystr i wella cyfraddau defnydd a 
mynychder;

Mae’r rhain yn cynnwys:

•	 Camgymhariadau rhwng meintiau grwpiau 
a meintiau ystafelloedd

 
•	 Diffyg hyblygrwydd o fewn yr ystafelloedd

•	 Gwahaniaethau yn ystod ac ansawdd 
cyfleusterau	clyweledol	ystafelloedd

•	 Arferion archebu gwael yn arwain at lefydd 
yn cael eu cadw yn hirach na’r   angen a 
ddim yn cael eu rhyddhau pan nad oes eu 
hangen

•	 Amodau amgylcheddol gwael yn yr 
ystafelloedd

 
•	 Cyflwr	ystafelloedd	fel	ag	y	nodir	yn	Adroddiad	

Cyflwr	yr	Adeiladau

Costau Ynni

Erys rheolaeth ynni yn ffocws allweddol i’r Brifysgol 
er mwyn cwrdd â’r targedau a restrir yn ei Pholisi 
Lleihau Carbon. Os bydd y Brifysgol yn llwyddo i 
gael cyllid/grantiau mewn nifer o brosiectau ynni 
cynaliadwy, bydd hyn yn cael effaith gadarnhaoll 
ar ollyngiadau carbon a chostau defnyddio 
ledled y campws.

ASESIAD O’R YSTAD BRESENNOL

Er mwyn darparu cymhariaeth o’r modd y mae darpariaeth bresennol y Brifysgol yn 
cefnogi’r amcanion strategol tymor hirach, cynhyrchwyd dadansoddiad bwlch i grynhoi 
asesiad cyffredinol  yr ystad.

Amcan Strategol A yw’r Ddarpariaeth Bresennol yn Cwrdd â’r Nod?
1)	Dysgu,	Addysgu	a	Phrofiad	Myfyrwyr	

a) Darparu mannau dysgu hyblyg a modern Cyflunnir y rhan fwyaf o fannau addysgu ar gyfer dosbarthiad ‘blaen’ac 
nid ydynt yn annog rhyngweithio na gwaith grŵp, ac nid oes lle mewn 
gwirionedd i fyfyrwyr weithio’n annibynnol nac ar y cyd y tu allan i 
ofodau amserlenedig.

b) Darparu mannau cymdeithasol o ansawdd 
uchel i staff a myfyrwyr

Mae’r math hwn o ofod yn absennol i raddau helaeth, gan dderbyn 
sgoriau isel yn yr AMC diweddar ac yn yr arolwg cyfranogiad 
cyflogedigion diweddar.

c) Darparu lle sy’n croesawu a chefnogi 
anghenion sgiliau rhanbarthol ac 
anghenion dysgwyr lleol

Er bod PGW yn ymroddedig i gyflawni’r agenda sgiliau rhanbarthol, nid 
yw’r Ystad yn gwneud hynny yn amlwg. Er bod rhai ystafelloedd cyfarfod 
ar gael yn rheolaidd i fforymau rhanbarthol, nid yw’r rhain o unrhyw fudd 
i ddysgwyr. Mae yna ddiffyg gofod ‘canolbwynt’ addas i fyfyrwyr rhan-
amser ar raglenni gyda’r nos. Buasai myfyrwyr rhan-amser a ariennir gan 
gyflogwyr hefyd yn disgwyl mannau addysgu o safon uwch.

d) Darparu Ystad sy’n darparu amgylchedd 
sy’n hyrwyddo llesiant

Nid oes cynllun cylchrediad digonol ar gyfer cerddwyr na seiclwyr gan 
bod cynllun y campws yn gar-ganolog.

e) Darparu llety o ansawdd uchel yn unol á 
“normau” y sector

Mae llety’r myfyrwyr wedi cyrraedd diwedd ei oes a yn methu denu 
deiliadaeth lawn.

2) Partneriaethau,Ymgysylltu ac Impact

a) Darparu mannau diwylliannol a threfol Mae Neuadd William Aston, Canolfan Catrin Finch, y BBC a mannau 
eraill yn darparu mannau o’r fath ond bydd angen iddynt gael eu 
cynnal a’u cadw 

b) Darparu mannau sy’n cwrdd ag anghenion 
partnerol penodol 

Darpariaeth gyfyngedig a dim byd ar gael i bartneriaid ar hyn o bryd

3) Ymchwil, Ysgolheictod ac Arloeseddn

a) Cyfleusterau ymchwil modern, megis 
labordai, ym meysydd allweddol ymchwil 
ac addysgu a hysbysir gan ymchwil

Y gofod presennol ar y prif gampws yn anaddas i bwrpas o ran maint, 
hyd yn oed i’r niferoedd presennol. Yr offer yn hen-ffasiwn ac eithrio 
ar safleoedd Optic a Brychdyn, ac felly heb fod o fudd i’r mwyafrif o 
ddysgwyr a darpar ymchwilwyr

b) Mannau i feithrin twf busnes newydd, 
masnacheiddio a menter graddedigion

Gofod cyfyngedig a gwasgaredig ar gyfer graddedigion yn unig (Plas 
Coch – Stryt y Rhaglaw). Dim gofod deor digonol na gofod pwrpasol i 
gwrdd â chleientiaid diwydiant

4) Cynaliadwyedd a Llwyddiant

c) Mae’n rhaid i ddatblygiad yr Ystad fod yn 
ariannol hyfyw a fforddiadwy

Nid oes modd datblygu gan nad oes ffynonellau cyfalaf ar gael heb 
gynigion gwerthu

d) A clear and appropriate risk management 
policy is established to accompany the 
strategy.

Strategaeth risg yn adlewyrchu’r ystad bresennol

e) Our Estate must be environmentally 
sustainable and efficient to run, in line with 
current good practice and “future proofed” 
as far as is possible

Yn y pedwarant isaf yn y DU ar hyn o bryd o ran costau ynni. Mae costau 
rhedeg fesul myfyriwr yn gosod PGW yn hawdd o fewn y pedwarant 
isaf yn y DU. Dengys costau cynnal a chadw ei bod yn ystad ddrud i’w 
rhedeg.

CAMPWS 2025
ASESIAD O’R YSTAD BRESENNOL
Dadansoddiad Bwlch Strategol o’r Ystad Bresennol

Dull cydweithredol

Roedd ymgynghori â budd-ddeiliaid yn rhan 
bwysig o ddatblygiad Strategaeth Campws 
2025 a’r opsiynau wrth fwrw ymlaen. Cafwyd 
cyfleoedd yn sgil y cyfarfodydd ymgynghori i 
ymgysylltu a thrafod goblygiadau gofodol dysgu 
ac addysgu ac amcanion academaidd eraill. 
Cafwyd hefyd drafodaethau ynghylch cyfleoedd 
partneriaeth ehangach a sut mae’r weledigaeth 
ar gyfer y campysau yn cefnogi cydweithredu 
ehangach ac effeithlonrwydd ariannol posibl.

Budd-ddeiliaid mewnol ac allanol a 
ymgynghorwyd yn cynnwys:

•	 Penaethiaid Ysgolion a’u Timau Cefnogi

•	 Penaethiaid Gwasanaethau Proffesiynol

•	 Bwrdd y Llywodraethwyr

•	 Undeb y Myfyrwyr

•	 Myfyrwyr unigol

•	 Staff cynnal a chadw

•	 Adran Pensaernïaeth a’r Amgylchedd 

Adeiledig

•	 Awdurdod Cynllunio Lleol

•	 Awdurdod Priffyrdd Lleol

•	 AS, AM a Chynghorwyr Lleol

•	 CCAUC

•	 Partneriaid posibl gan gynnwys CBC, BIPC, 

Techniquest Glyndwr

Adroddiadau	Asesu	a	Dichonoldeb	Safle

Mae PGW wedi cynnal gwerthusiad cynhwysfawr 
ar bob un o’r safleoedd a’r posibilrwydd o’u 
cadw, eu defnyddio a’u datblygu er mwyn i 
benderfyniadau seiliedig-ar-dystiolaeth gael eu 
gwneud i hysbysu Strategaeth Campws 2025 y 
Brifysgol.

Mae’r adroddiad yn cyfuno gwaith y Brifysgol 
yn ogystal â chyfraniadau arbenigol technegol 
a phroffesiynol gan ymgynghorwyr allanol sy’n 
caniatáu asesiad clir o bob safle o ystod eang o 
safbwyntiau (strategol, academaidd, ariannol a 
chynllunio) ac opsiynau presennol ar gyfer pob 
safle. (Ceir adroddiadau safle llawn o Atodiad 3 
i Atodiad 9). Caniataodd y dull hwn o werthuso 
i’r Brifysgol ddethol opsiwn dewisol fel sail ar 
gyfer ei Strategaeth Campws 2025 gyda’r nod 
o gyflawni’r cydbwysedd gorau posibl rhwng 
yr hyn sy’n ddymunol, yn fforddiadwy ac yn 
ddichonadwy.

ASESIAD O’R YSTAD BRESENNOL

Opsiynau ar gyfer y Dyfodol

Tra bod Campws 2025 yn cael ei yrru i raddau 
helaeth gan Fframwaith Strategol y Brifysgol a’r 
angen i ehangu niferoedd myfyrwyr tra’n gwella 
profiad myfyrwyr trwy’r adeg, cydnabyddir fod 
cyflenwi Strategaeth Campws 2025 yn dibynnu 
ar ystod o ffynonellau cyllido a’r gallu i sicrhau’r 
arian yn unol â blaenoriaethau a llinellau amser 
y Brifysgol. Mae’n bur debygol y bydd nifer 
o opsiynau cyllido yn cael eu defnyddio ac 
ystyriaeth lawn yn cael ei rhoi i’r cyfuniad priodol 
o becynnau ariannu byr a hir-dymor. Bydd hyn 
yn golygu gwerthu ac ad-drefnu’r Ystad mewn 
modd sy’n mwyhau gwerth y Brifysgol.

Dynodwyd opsiynau bras eraill sydd ar gael i’r 
Brifysgol o ran ei stoc academaidd fel a ganlyn:

• 

• 

• 

Opsiynau Dewisol

Yn dilyn asesiad a dadansoddiad manwl o 
bob safle sy’n perthyn i’r Brifysgol yn ôl ystod 
o feini prawf, mae’n amlwg nad yw’r ystad 
a’r amgylchedd dysgu presennol yn galluogi’r 
Brifysgol i gyflawni ei Fframwaith Strategol yn 
effeithiol nac ychwaith yn cwrdd ag egwyddorion 
sylfaenol Campws 2025 ei hun (gweler hefyd 
y Dadansoddiad Bwlch yn Adran 6). Ar sail 
y dadansoddiad hwn, roedd Grŵp Llywio 
Campws 2025 wedi argymell nifer o opsiynau 
bras i’r Pwyllgor Strategaetha Chyllid, ac ar sail 
hynny y mae’r Pwyllgor hwnnw wedi gwneud ei 
argymhellion ei hun i Fwrdd y Llywodraethwyr 
parthed opsiynau dewisol ar gyfer pob safle sy’n 
cael ei adolygu.

Opsiwn A ‘Sefyll yn Stond - anghydsynio’
Gwneud dim ac eithrio atgyweirio cynnal 
a chadw brys/ymatebol ar eiddo presennol 
a fydd yn cynyddu dros amser.

Opsiwn B ‘Addas i Bwrpas’
Dal i fyny gydag ôl-groniad cynnal a chadw 
hanesyddol ar eiddo presennol.

Opsiwn C ‘Ailddatblygu Cynhwysfawr’ 
Dal i fyny gydag ôl-groniad cynnal a 
chadw hanesyddol ar eiddo presennol, 
ynghyd â chyfres o brosiectau isadeiledd,, 
adnewyddu ac adeiladau newydd 
allweddol.

CAMPWS 2025
ASESIAD O’R YSTAD BRESENNOL

Wrth wneud yr argymhellion hyn, deellir y byddai hyn, ar hyn o bryd, yn gytundeb “mewn egwyddor” 
ynghyd â chytundeb i fwrw ymlaen â cheisiadau cynllunio. Yna byddai canlyniad llwyddiannus i’r 
ceisiadau cynllunio hyn, ynghyd â gwybodaeth ychwanegol yn ymwneud yn benodol â’r opsiynau 
ariannu, yn galluogi’r llwyodraethwyr yn nes ymlaen yn 2017/18 i wneud penderfyniadau pellach a 
chytbwys ynglŷn ag union natur datblygu ar bob safle ac ym mha drefn y dylai datblygiadau o’r fath 
gael eu gwneud.

O ganlyniad, dewisodd Bwrdd y Llywodraethwyr yr opsiynau canlynol:
Artist’s Impression

CAMPWS 2025

Cadw a buddsoddi gyda’r partner 
i ddarparu cyfleusterau hyfforddi 
chwaraeon o safon cenedlaethol 

sy’n cyfrannu at ddatblygiad maes 
academaidd newydd, a dal gafael 

mewn ased cymunedol

PARC Y GLOWYR
 (Swyddogaeth academaidd a 

strategol bresennol ac arfaethedig) 

Cadw a buddsoddi er mwyn hybu ei 
rôl bwysig yn darparu ffocws ar gyfer 
ymchwil ac arloesedd a chefnogi’r 

perthnasau strategol gyda Sir 
Ddinbych

LLANELWY
(Swyddogaeth academaidd a

strategol bresennol ac arfaethedig)

Cadw a buddsoddi i sicrhau fod 
darpariaeth academaidd yn dal 

i gael ei chyflenwi a chefnogi 
perthnasau strategol gyda Sir y Fflint a 

Choleg Cambria ynghyd ag 
ymchwilio i botensial datblygu yn y 

dyfodol 

CAMPWS LLANEURGAIN  
(Swyddogaeth academaidd a

strategol bresennol ac arfaethedig)

Oddeutu 40 erw ychwanegol yn 

berchen ar y cyd â Choleg Cambria 

Cadw a buddsoddi i ddatblygu 
ei bresenoldeb pwysig fel 

Ysgol gydnabyddedig o statws 
cenedlaethol a chyfrannu at yr 

agenda leol bwysig o gael Ardal 
Gelfyddydol newydd yn Wrecsam, 

gyda’r potensial i gynnwys llety 
myfyrwyr ychwanegol a gweithdai 

crefft newydd

STRYT Y RHAGLAW
(Swyddogaeth academaidd a

strategol bresennol ac arfaethedig)

PLAS COCH
Academaidd (Swyddogaeth 

academaidd a strategol bresennol 
ac arfaethedig)

Fel y prif safle ar gyfer darpariaeth 
academaidd, mae angen moderneiddio 

ac adnewyddu sylweddol er mwyn 
cyrraedd safon y ddarpariaeth dysgu ac 
addysgu, a’r profiad myfyrwyr cyffredinol. 

Mae hyn yn cynnwys diweddaru’r 
isadeiledd yn llawn, gyda’r opsiwn ar 

gyfer cyfleusterau peirianneg 
ychwanegol a Phorth Dysgu newydd ar 

gyfer myfyrwyr yr ardal.

Datblygu llety myfyrwyr newydd a 
chynllun preswyl rhentu preifat 

(yn sgil gwerthu rhan o’r campws 
presennol) sy’n cwrdd ag 

anghenion tai lleol, gan gynnwys 
tai fforddiadwy ar gyfer gweithwyr 

allweddol.

PLAS COCH
Preswyl (Swyddogaeth 

academaidd a strategol bresennol 
ac arfaethedig)

Wrth gael eu hystyried ar y cyd, bydd y rhain 
yn darparu ystad ac amgylchedd dysgu sydd 
yn fodern ac addas i bwrpas, yn unol ag 
egwyddorion Campws 2025 ac yn cefnogi’r 
Fframwaith Strategol. Wrth fwrw ymlaen â’r 
opsiynau cymeradwyedig hyn, erys hyblygrwydd 
yn y manylion parthed yr hyn a fydd yn cael ei 
ddatblygu a pha bryd, ac wrth i’r rhain ddod yn 
eglur bydd Strategaeth Campws 2025 yn cael ei 
diweddaru yn yr un modd.

Mae’r cyfnodau cynnar wedi canolbwyntio 
ar ddynodi costau parthed (i) cynnal a 
chadw parhaus yr ystad bresennol; (ii) costau 
adnewyddu’r isadeiledd corfforol i safon digonol 
(ôl-groniad cynnal a chadw); a (iii) dynodi’r 
costau sy’n gysylltiedig â chyflenwi strategaeth 
gyllido a chynllun meistr.

Mae’r Brifysgol mewn sefyllfa anarferol braidd 
o gael lefel is-optimaidd o gronfeydd ond eto 
heb unrhyw fenthyciadau hirdymor. Mae hyn yn 
golygu y bydd yn rhaid i arian ar gyfer datblygu 
unrhyw fuddsoddiad cyfalaf gael ei godi o 
ffynonellau eraill.

Ymgymerwyd â gwerthusiad fforddiadwyedd 
lefel uchel cychwynnol gan yr ymgynghorwyr 
sy’n datblygu’r Strategaeth sy’n dynodi fod 
yna bosibiliadau ar gyfer codi’r symiau cyfalaf 
angenrheidiol trwy gyfuniad o ddulliau ariannu:

•	 Gwerthu asedau

•	 Buddsoddiad sefydliadol cysylltiedig

•	 â llety myfyrywyr ac o bosibl llety preswyl ar 

gyfer gweithwyr allweddol

•	 Benthyca

•	 Cymorth ariannol grant posibl

Yn amlwg, bydd faint o arian sydd ei angen 
yn cael ei bennu gan raddfa’r datblygiadau 
cytunedig terfynol i’w hymgymryd fel rhan o 
ailddatblygu’r Ystad. Mae’r cynllun yn rhagdybio 
y bydd graddoli a blaenoriaethu’r gwaith yn 
dibynnu, o raid, ar argaeledd arian, ynghyd â 
materion strategol eraill.

CAMPWS 2025

CAMPWS 2025
STRATEGAETH WEITHREDU

Strategaeth Cais Cynllunio

Wrth ddatblygu’r strategaeth i sicrhau’r 
cymeradwyaethau cynllunio amrywiol i gyflenwi’r 
opsiynau dewisol, dylid sylweddoli fod y Brifysgol 
wedi’i ffurfio o bob safle ar y cyd ac y bydd 
angen i’r strategaeth cais cynllunio gymryd 
golwg cyfannol a chydlynol ar bob un ohonynt,yn 
enwedig pan fo cysylltiad rhwng y safleoedd 
hynny o fewn Cyngor Bwrdeistref Sirol Wrecsam.

Gan hynny mae’n bwysig, wrth weithio tuag at 
ganlyniad cynllunio llwyddiannus, fod y cynnig 
ailddatblygu yn cael ei gyflwyno fel pecyn cyflawn 
yn hytrach na cheisiadau ar wahân. Mae cyngor 
cynllunio allanol yn dynodi y byddai cymeradwyo 
plotiau unigol yn cael eu cyfaddawdu trwy beidio 
â chreu dadl gynllunio ‘galluogi datblygiad’ 
ehangach parthed dyfodol y Brifysgol. Mae’r 
ceisiadau yn gryfach ar y cyd ac yn fwy tebygol 
o ddenu cefnogaeth wleidyddol fel strategaeth 
gyffredinol ystyrlon. Gellir hefyd cael mwy o werth 
o asedau tir y Brifysgol os bydd cais ‘galluogi 
datblygiad’ lluosog yn cael ei wneud. 

Hyd yn hyn, cynhaliwyd sawl cyfarfod gydag 
Adran Gynllunio’r Awdurdod Lleol i ddatblygu’r 
strategaeth ‘galluogi datblygiad’ y mae’r 
Awdurdod wedi cadarnhau ei gefnogaeth 
gadarnhaol iddi.

Fframwaith Llywodraethiant ar gyfer Prosiectau 
cysylltiedig ag Ystadau

Unwaith y bydd penderfyniad parthed y 
Strategaeth Campws 2025 drosfwaol wedi cael 
ei wneud, bydd goruchwyliaeth rheoli prosiect 
arferol dros gyflenwi’r strategaeth mewn grym. 
Datblygwyd fframwaith llywodraethiant ar gyfer 
Strategaeth Campws 2025 a Phrosiectau Ystad 
cysylltiedig i ddarparu sicrwydd fod ymarferion 
rheoli prosiect cadarn mewn grym a bod llinynnau 
awdurdod dirprwyedig wedi eu mynegi yn
eglur a’u deall. 

Strategaeth Gaffael

Bydd Strategaeth Caffael Ystadau yn ystyried y 
cyfrwng gorau ar gyfer sicrhau gweithiau 
ymrwymedig. Bydd hyn yn cynnwys sicrhau fod 
gwerth gorau cystadleuol yn cael ei gyflawni o 
fewn strategaeth, rheoliadau a gweithdrefnau 
ariannol y Brifysgol. Bydd y strategaeth gaffael 
hefyd yn gosod strwythur ar gyfer gwerthu’r 
safleoedd amrywiol a fydd yn cynhyrchu 
anfonebau cyfalaf.

Rheoli Risg

O fewn set newydd o risgiau corfforaethol sy’n 
cael eu datblygu, dynodir risg newydd ynglŷn â 
gweithredu Campws 2025. Tra bod gwell prosesau 
ac adrodd ynghylch rheoli risg yn cael eu 
datblygu, mae’r patrymlun presennol ar gyfer 
dynodi a rheoli risgiau wedi cael ei gwblhau.

Cyfathrebu

Mae strategaeth gynhwysfawr i gyfathrebu 
ynghylch, ac ymwneud â, Campws 2025 yn 
cael ei ddatblygu a fydd yn sicrhau dealltwriaeth 
gynyddol ac eglur ynglŷn â’r hyn sy’n cael ei 
gynllunio ac effaith a buddiannau hynny i fudd-
ddeiliaid. Bydd y prif fudd-ddeiliaid yn cynnwys 
ein dysgwyr, staff, y gymuned leol (gyda grwpiau 
penodol i’w dynodi), y cyngor a busnesau lleol, a 
byddwn yn dilyn (lle bo angen) graddfeydd amser 
ymgynghori statudol yn ogystal ag ymgymryd 
ag amrywiaeth o ddulliau ac agweddau i rannu 
gwybodaeth a chynyddu ymgysylltiad.

Hyrwyddo Iaith a Diwylliant Cymraeg

Wrth ddatblygu’r Ystad, a’r isadeiledd dysgu 
canlynol, rhoddir ystyriaeth (fel ag yr amlinellwyd 
yn Rheoliadau’r Iaith Gymraeg 2017) i’r modd 
y bydd yr Iaith Gymraeg yn effeithio ar yr hyn 
sy’n cael ei gynnig, gan gynnwys ystyried unrhyw 
opsiynau sydd â’r potensial i hybu a chefnogi’r 
Iaith. Wrth i ofynion y Rheoliadau ddod yn fwy 
eglur, bydd manylion pellach ar gyfer hyn yn cael 
eu datblygu.

